Նախագիծ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ - Ա
«ՀԱՅԱՍՏԱՆԻ ԷԼԵԿՏՐԱԿԱՆ ՑԱՆՑԵՐ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ 100 ՏՈԿՈՍ ԲԱԺՆԵՏՈՄՍԵՐԻ ՍԵՓԱԿԱՆՈՒԹՅԱՆ ԻՐԱՎՈՒՆՔԻ՝ «ԻՆՏԵՐԷՆԵՐԳՈ ԲԻ. ՎԻ.» ԸՆԿԵՐՈՒԹՅՈՒՆԻՑ «ԻՆՏԵՐ ՌԱՕ ՀՈԼԴԻՆԳ ԲԻ. ՎԻ.» ԸՆԿԵՐՈՒԹՅԱՆԸ ՓՈԽԱՆՑՄԱՆ ԳՈՐԾԱՐՔԻՆ ՀԱՄԱՁԱՅՆՈՒԹՅՈՒՆ ՏԱԼՈՒ ՄԱՍԻՆ
__________________________________________________________________________
Հաշվի առնելով Հայաստանի Հանրապետության կառավարությանն ուղղված՝ «Ինտերէներգո Բի. Վի.» ընկերության հայտը (կցվում է) «Հայաստանի էլեկտրական ցանցեր» փակ բաժնետիրական ընկերության 100 տոկոս բաժնետոմսերի սեփականության իրավունքը «Ինտեր ՌԱՕ Հոլդինգ Բի. Վի.» ընկերությանը (վերջինս հանդիսանում է «Ինտերէներգո Բի. Վի.» ընկերության 100 տոկոս բաժնետոմսերի սեփականատերը) փոխանցման նախատեսվող գործարքի վերաբերյալ, Հայաստանի Հանրապետության կառավարությանն ուղղված՝ «Ինտեր ՌԱՕ ԵԷՍ» բաց բաժնետիրական ընկերության գրությունը (կցվում է), որով վերջինս իր շահագրգռվածությունն է հայտնում իր դուստր՝ «Ինտեր ՌԱՕ Հոլդինգ Բի. Վի.» ընկերությանը Հայաստանի էլեկտրական ցանցեր» փակ բաժնետիրական ընկերության 100 տոկոս բաժնետոմսերի սեփականության իրավունքի փոխանցման նախատեսվող գործարքի իրականացման հարցում և միաժամանակ հաստատում է իր պատրաստակամությունը «Ինտեր ՌԱՕ Հոլդինգ Բի. Վի.» ընկերության հետ համապարտությամբ ստանձնել Հայաստանի Հանրապետության կառավարության և «Միդլենդ Ռեսուրսիս Հոլդինգ Լիմիթեդ» ընկերության միջև 2002 թվականի օգոստոսի 26-ին կնքված «Հայաստանի էլեկտրական ցանցեր» փակ բաժնետիրական ընկերության բաժնետոմսերի վաճառքի պայմանագրից (հետագա բոլոր լրացումներով), «Էներգետիկայի մասին», «Երևանի էլեկտրացանց», «Հյուսիսային էլեկտրացանց», «Հարավային էլեկտրացանց» և «Կենտրոնական էլեկտրացանց» փակ բաժնետիրական ընկերությունների մասնավորեցման մասին» Հայաստանի Հանրապետության օրենքներից բխող՝ գնորդի բոլոր պարտավորությունները, ինչպես նաև այն, որ «Ինտեր ՌԱՕ Հոլդինգ Բի. Վի.» ընկերությունը չի համապատասխանում Հայաստանի Հանրապետության կառավարության 2001 թվականի հուլիսի 20-ի «Հայաստանի Հանրապետության էներգահամակարգի էլեկտրաէներգիա բաշխող ընկերությունների մասնավորեցման մրցույթի նախնական որակավորման և մրցույթին մասնակցելու սկզբունքները հաստատելու մասին» N668 որոշմամբ հաստատված՝ Հայաստանի Հանրապետության էներգահամակարգի էլեկտրաէներգիա բաշխող ընկերությունների մասնավորեցման մրցույթի նախնական որակավորման և մրցույթին մասնակցելու սկզբունքների (այսուհետև՝ Սկզբունքներ) 2-րդ կետի պահանջներին, սակայն «Ինտեր ՌԱՕ ԵԷՍ» բաց բաժնետիրական ընկերությունը համապատասխանում է Սկզբունքների 2-րդ կետով սահմանված՝ Հայաստանի Հանրապետության էներգահամակարգի էլեկտրաէներգիա բաշխող ընկերությունների մասնավորեցման մրցույթի նախնական որակավորման և մրցույթին մասնակցելու պահանջներին, և որ «Ինտեր ՌԱՕ ԵԷՍ» բաց բաժնետիրական ընկերությունը հանդիսանում է «Ինտեր ՌԱՕ Հոլդինգ Բի. Վի.» ընկերության 100 տոկոս բաժնետոմսերի սեփականատերը և ղեկավարվելով Սկզբունքների 4-րդ կետի դրույթով ու «Իրավական ակտերի մասին» Հայաստանի Հանրապետության օրենքի 14-րդ հոդվածի 3-րդ մասով՝ Հայաստանի Հանրապետության կառավարությունը որոշում է.

1. Հաստատել «Ինտերէներգո Բի. Վի.» ընկերության «Հայաստանի էլեկտրական ցանցեր» փակ բաժնետիրական ընկերության 100 տոկոս բաժնետոմսերի սեփականության իրավունքը  «Ինտեր ՌԱՕ Հոլդինգ Բի. Վի.» ընկերությանը փոխանցման պայմանների «Համաձայնությունը»՝ համաձայն հավելվածի:

2. Լիազորել Հայաստանի Հանրապետության էներգետիկայի և բնական պաշարների նախարարին Հայաստանի Հանրապետության կառավարության անունից ստորագրել «Ինտերէներգո Բի. Վի.» ընկերության «Հայաստանի էլեկտրական ցանցեր» փակ բաժնետիրական ընկերության 100 տոկոս բաժնետոմսերի սեփականության իրավունքը  «Ինտեր ՌԱՕ Հոլդինգ Բի. Վի.» ընկերությանը փոխանցման պայմանների «Համաձայնությունը»:

  Հավելված 

ՀՀ կառավարության «___»_______ 2011թ. 



   N____ որոշման
ՀԱՄԱՁԱՅՆՈՒԹՅՈՒՆ

Հայաստանի Հանրապետության կառավարությունը սույնով տալիս է պատշաճ կերպով հաստատված իր համաձայնությունը` «Հայաuտանի էլեկտրական ցանցեր» փակ բաժնետիրական ընկերության 100 (հարյուր) տոկոս բաժնետոմuերի սեփականության իրավունքը` «Ինտերէներգո Բի. Վի.» ընկերությունից «Ինտեր ՌԱՕ Հոլդինգ Բի.Վի.» ընկերությանը փոխանցվելու գործարքի վերաբերյալ` հետևյալ պայմաններով.

1.
Սույն համաձայնությունը վավեր է այնքան ժամանակ, քանի դեռ վավեր և ուժի մեջ է «Ինտերէներգո Բի. Վի.», «Ինտեր ՌԱՕ Հոլդինգ Բի.Վի.» և «Ինտեր ՌԱՕ ԵԷՍ» ընկերությունների միջև 2011թ. հուլիսի 1-ին կնքված Համաձայնագիրը  (այսուհետ` Համաձայնագիր), որի պատճենը կցված է սույն համաձայնությանը` կազմելով դրա անբաժանելի մասը: Համաձայնագիրը որևէ պատճառով անվավեր և ուժը կորցրած ճանաչվելու դեպքում սույն համաձայնությունը համարվում է հետ կանչված և անվավեր բոլոր նպատակների համար, իսկ «Ինտերէներգո Բի. Վի.» ընկերությունը պատասխանատու է մնում Հայաստանի Հանրապետության օրենսդրությամբ և              2002թ. օգոստոսի 26-ին Հայաստանի Հանրապետության կառավարության և «Միդլենդ Ռեuուրuիu Հոլդինգ Լիմիթեդ» ընկերության միջև կնքված` «Հայաuտանի էլեկտրական ցանցեր» փակ բաժնետիրական ընկերության բաժնետոմսերի վաճառքի պայմանագրով նախատեսված` բաժնետիրոջ բոլոր պարտավորություններով:

2.
«Ինտեր ՌԱՕ ԵԷՍ» ընկերությունը պետք է մշտապես հանդիսանա «Ինտեր ՌԱՕ Հոլդինգ Բի.Վի.» ընկերության տեղաբաշխված բաժնետոմսերի առնվազն 60 (վաթսուն) տոկոսի սեփականատերը, եթե այլ բան գրավոր համաձայնեցված չէ Հայաստանի Հանրապետության կառավարության կողմից: Եթե «Ինտեր ՌԱՕ Հոլդինգ Բի.Վի.» ընկերությունում «Ինտեր ՌԱՕ ԵԷՍ» ընկերության մասնակցությունը առանց Հայաստանի Հանրապետության կառավարության նախնական գրավոր համաձայնության նվազի տեղաբաշխված բաժնետոմսերի ընդհանուր թվի 60 (վաթսուն) տոկոսից, ապա «Ինտեր ՌԱՕ ԵԷՍ» և «Ինտեր ՌԱՕ Հոլդինգ Բի.Վի.» ընկերությունները համապարտ պատասխանատվություն կկրեն Հայաստանի Հանրապետության օրենսդրությամբ և 2002թ. օգոստոսի 26-ին Հայաստանի Հանրապետության կառավարության և «Միդլենդ Ռեuուրuիu Հոլդինգ Լիմիթեդ» ընկերության միջև  կնքված` «Հայաuտանի էլեկտրական ցանցեր» փակ բաժնետիրական ընկերության բաժնետոմսերի վաճառքի պայմանագրով նախատեսված` բաժնետիրոջ բոլոր պարտավորություններով:

3.
Սույն համաձայնությունը կարգավորվում է Ամերիկայի Միացյալ Նահանգների                   Նյու Յորք նահանգի օրենսդրությամբ: Սույն համաձայնությունից, ինչպես նաև Համաձայնագրից ծագած բոլոր վեճերի նկատմամբ կիրառվելու է 2002թ. օգոստոսի 26-ին «Միդլենդ Ռեuուրuիu Հոլդինգ Լիմիթեդ» ընկերության և Հայաստանի Հանրապետության կառավարության միջև կնքված` «Հայաuտանի էլեկտրական ցանցեր» փակ բաժնետիրական ընկերության բաժնետոմսերի վաճառքի պայմանագրի 10.12 կետով նախատեսված վեճերի լուծման դրույթը:

4.
Սույն համաձայնությունը կմտնի ուժի մեջ և վավեր կդառնա միայն «Ինտերէներգո             Բի. Վի.», «Ինտեր ՌԱՕ Հոլդինգ Բի.Վի.» և «Ինտեր ՌԱՕ ԵԷՍ» ընկերությունների կողմից դրա պայմանները գրավոր ընդունելուց հետո:

5.
Սույն համաձայնությունն ուժի մեջ մտնելու և վավեր դառնալուց հետո «Հայաստանի էլեկտրական ցանցեր» փակ բաժնետիրական ընկերության  բաժնետոմսերի նկատմամբ «Ինտեր ՌԱՕ Հոլդինգ Բի.Վի.» ընկերության սեփականության իրավունքը կարող է պատշաճ կերպով գրանցվել: Եթե սույն համաձայնությունն ուժի մեջ մտնելու պահից մեկ տարվա ընթացքում «Ինտեր ՌԱՕ Հոլդինգ Բի.Վի.» ընկերությունը պատշաճ կերպով չի գրանցում «Հայաստանի էլեկտրական ցանցեր» փակ բաժնետիրական ընկերության  բաժնետոմսերի նկատմամբ սեփականության իր իրավունքը, ապա սույն համաձայնությունը համարվում է հետ կանչված և չեղյալ բոլոր նպատակների համար, իսկ «Ինտերէներգո Բի. Վի.» ընկերությունը մնում է պատասխանատու Հայաստանի Հանրապետության օրենսդրությամբ և 2002թ. օգոստոսի 26-ին Հայաստանի Հանրապետության կառավարության և «Միդլենդ Ռեuուրuիu Հոլդինգ Լիմիթեդ» ընկերության միջև կնքված`  «Հայաuտանի էլեկտրական ցանցեր» փակ բաժնետիրական ընկերության բաժնետոմսերի վաճառքի պայմանագրով նախատեսված բաժնետիրոջ բոլոր պարտավորություններով:

ՏԵՂԵԿԱՆՔ-ՀԻՄՆԱՎՈՐՈՒՄ
«Հայաստանի էլեկտրական ցանցեր» փակ բաժնետիրական ընկերության 100 տոկոս բաժնետոմսերի սեփականության իրավունքի՝ «Ինտերէներգո Բի. Վի.» ընկերությունից «Ինտեր ՌԱՕ Հոլդինգ Բի. Վի.» ընկերությանը փոխանցման գործարքին համաձայնություն տալու մասին»  ՀՀ կառավարության որոշման նախագծի վերաբերյալ
	1.
	Անհրաժեշտությունը

	
	«Ինտեր ՌԱՕ ԵԷՍ» ԲԲԸ-ն գրությամբ դիմել է ՀՀ կառավարությանը խնդրելով տալ համաձայնություն՝ «Հայաստանի էլեկտրական ցանցեր» ՓԲԸ-ի 100 տոկոս բաժնետոմսերի սեփականության իրավունքը «Ինտերէներգո Բի. Վի.» ընկերությունից «Ինտեր ՌԱՕ Հոլդինգ Բի. Վի.» ընկերությանը փոխանցելու նախատեսվող գործարքի վերաբերյալ: «Ինտեր ՌԱՕ ԵԷՍ» ԲԲԸ-ն միաժամանակ հայտնել է, որ «Ինտերէներգո Բի. Վի.» ընկերության բաժնետոմսերի 100 տոկոս սեփականատերը «Ինտեր ՌԱՕ Հոլդինգ Բի. Վի.» ընկերությունն է, իսկ վերջինիս 100 տոկոս բաժնետոմսերը պատկանում են «Ինտեր ՌԱՕ ԵԷՍ» ԲԲԸ-ին:
ՀՀ կառավարության սույն որոշման նախագծի ընդունման անհրաժեշտությունը պայմանավորված է նրանով, որ ՀՀ կառավարությունը պետք է տա իր համաձայնությունը՝ «Հայաստանի էլեկտրական ցանցեր» ՓԲԸ-ի 100 տոկոս բաժնետոմսերի նկատմամբ սեփականության իրավունքը՝ «Ինտերէներգո Բի. Վի.» ընկերությունից «Ինտեր ՌԱՕ Հոլդինգ Բի. Վի.» ընկերությանը փոխանցելու գործարքի վերաբերյալ:


	2.
	Ընթացիկ իրավիճակը և խնդիրները

	
	Ելնելով նրանից, որ «Ինտեր ՌԱՕ ԵԷՍ» ԲԲԸ-ն համապատասխանում է ՀՀ կառավարության 2001թ. հուլիսի 20-ի N668 որոշմամբ հաստատված՝ ՀՀ էներգահամակարգի էլեկտրաէներգիա բաշխող ընկերությունների մասնավորեցման մրցույթի նախնական որակավորման և մրցույթին մասնակցելու սկզբունքների 2-րդ կետի պահանջներին, իսկ «Ինտեր ՌԱՕ Հոլդինգ Բի. Վի.» ընկերությունը չի համապատասխանում այդ պահանջներին, «Ինտեր ՌԱՕ ԵԷՍ» ԲԲԸ-ն հաստատել է իր պատրաստակամությունը «Ինտեր ՌԱՕ Հոլդինգ Բի. Վի.» ընկերության հետ համապարտությամբ ստանձնել ՀՀ կառավարության և «Միդլենդ Ռեսուրսիս Հոլդինգ Լիմիթեդ» ընկերության միջև 2002 թվականի օգոստոսի 26-ին կնքված «Հայաստանի էլեկտրական ցանցեր» փակ բաժնետիրական ընկերության բաժնետոմսերի վաճառքի պայմանագրից (հետագա բոլոր լրացումներով), «Էներգետիկայի մասին», «Երևանի էլեկտրացանց», «Հյուսիսային էլեկտրացանց», «Հարավային էլեկտրացանց» և «Կենտրոնական էլեկտրացանց» փակ բաժնետիրական ընկերությունների մասնավորեցման մասին» ՀՀ օրենքներից բխող՝ գնորդի բոլոր պարտավորությունները:

 

	3.
	Տվյալ բնագավառում իրականացվող քաղաքականությունը

	
	-

	4.
	Կարգավորման նպատակը և բնույթը

	
	        ՀՀ կառավարության սույն որոշման նախագծով հաստատվում է «Ինտերէներգո Բի. Վի.» ընկերության «Հայաստանի էլեկտրական ցանցեր» փակ բաժնետիրական ընկերության 100 տոկոս բաժնետոմսերի սեփականության իրավունքը «Ինտեր ՌԱՕ Հոլդինգ Բի. Վի.» ընկերությանը փոխանցման պայմանների «Համաձայնությունը» և  միաժամանակ ՀՀ էներգետիկայի և բնական պաշարների նախարարին տրվում է լիազորություն                                     ՀՀ կառավարության անունից ստորագրել նշված «Համաձայնությունը»:

	5.
	Նախագծի մշակման գործընթացում ներգրավված ինստիտուտները և անձիք   

	
	      ՀՀ էներգետիկայի և բնական պաշարների նախարարության աշխատակազմ:

	6.
	Ակնկալվող արդյունքը

	
	ՀՀ կառավարության սույն որոշման նախագծի ընդունումից և ՀՀ էներգետիկայի և բնական պաշարների նախարարի կողմից վերը նշված «Համաձայնությունը» ստորագրելուց հետո,  «Էներգետիկայի մասին» ՀՀ օրենքի դրույթներին համապատասխան ՀՀ հանրային ծառայությունները կարգավորող հանձնաժողովը կընդունի համապատասխան որոշում՝ «Հայաստանի էլեկտրական ցանցեր» ՓԲԸ-ի 100 տոկոս բաժնետոմսերի սեփականության իրավունքի փոխանցման գործարքը թույլատրելու մասին:


	 
	Այլ տեղեկություններ (եթե այդպիսիք առկա են)

	
	-


ՏԵՂԵԿԱՆՔ
«Հայաստանի էլեկտրական ցանցեր» փակ բաժնետիրական ընկերության 100 տոկոս բաժնետոմսերի սեփականության իրավունքի՝ «Ինտերէներգո Բի. Վի.» ընկերությունից «Ինտեր ՌԱՕ Հոլդինգ Բի. Վի.» ընկերությանը փոխանցման գործարքին համաձայնություն տալու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության վերաբերյալ

«Հայաստանի էլեկտրական ցանցեր» փակ բաժնետիրական ընկերության 100 տոկոս բաժնետոմսերի սեփականության իրավունքի՝ «Ինտերէներգո Բի. Վի.» ընկերությունից «Ինտեր ՌԱՕ Հոլդինգ Բի. Վի.» ընկերությանը փոխանցման գործարքին համաձայնություն տալու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:

ՏԵՂԵԿԱՆՔ

«Հայաստանի էլեկտրական ցանցեր» փակ բաժնետիրական ընկերության 100 տոկոս բաժնետոմսերի սեփականության իրավունքի՝ «Ինտերէներգո Բի. Վի.» ընկերությունից «Ինտեր ՌԱՕ Հոլդինգ Բի. Վի.» ընկերությանը փոխանցման գործարքին համաձայնություն տալու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ
«Հայաստանի էլեկտրական ցանցեր» փակ բաժնետիրական ընկերության 100 տոկոս բաժնետոմսերի սեփականության իրավունքի՝ «Ինտերէներգո Բի. Վի.» ընկերությունից «Ինտեր ՌԱՕ Հոլդինգ Բի. Վի.» ընկերությանը փոխանցման գործարքին համաձայնություն տալու մասին» ՀՀ կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:

	ԱՄՓՈՓ ՏԵՂԵԿԱՆՔ 


	«Հայաստանի էլեկտրական ցանցեր» փակ բաժնետիրական ընկերության 100 տոկոս բաժնետոմսերի սեփականության իրավունքի՝ «Ինտերէներգո Բի. Վի.» ընկերությունից «Ինտեր ՌԱՕ Հոլդինգ Բի. Վի.» ընկերությանը փոխանցման գործարքին համաձայնություն տալու մասին» ՀՀ կառավարության որոշման նախագծի կապակցությամբ  շահագրգիռ նախարարությունների առարկությունների և առաջարկությունների վերաբերյալ


	հ/հ
	Առարկության, առաջարկության հեղինակը, նախարարության, գերատեսչության անվանումը                                                                                                                             (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն

	
	
	
	

	1
	ՀՀ ֆինանսների նախարարություն

(04.08.2011թ. N3/4.5-1/82593-11)
	Դիտողություններ և առաջարկություններ  չկան:
	

	2
	ՀՀ արդարադատության նախարարություն (18.08.2011թ. N5123-11)
	Անհրաժեշտ է որոշման նախագծով հաստատվող հավելվածն ներկայացնել հայերենով` նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջները:

	Ընդունվել է:














